
	Սոնա Սարգսյան

	Գործնականում նկատվում է, որ շատ բարձր առաջադիմություն և նվաճումներ ունեցող աշակերտներ չեն օգտվում սույն կարգով նախատեսված հնարավորությունից՝ պարզապես դրա մասին ժամանակին չտեղեկանալու պատճառով։ Արդյունքում՝ համակարգը չի ընդգրկում իր նպատակային խմբի մի հատվածին։
Առաջարկվում է սահմանել դպրոցների համար պարտադիր իրազեկման պարզ մեխանիզմ՝
· յուրաքանչյուր ուսումնական տարվա ընթացքում առնվազն մեկ անգամ կազմակերպել տեղեկատվական հանդիպում 11–12-րդ դասարանների աշակերտների համար,
· ներկայացնել տարկետում ստանալու պայմանները, չափանիշները և դիմելու ընթացակարգը,
· ապահովել, որ աշակերտները ստանան նաև հակիրճ գրավոր կամ էլեկտրոնային տեղեկատվական նյութ (հղում, ուղեցույց և այլն)։
Տվյալ գործընթացը կարող է իրականացվել դասղեկների, փոխտնօրենի կամ մասնագիտացված ուսուցչի կողմից՝ առանց լրացուցիչ ֆինանսական բեռի։

	Հարգելի՛ խմբագրող,
 
Հաշվի առնելով, որ Հայաստանի Հանրապետության պաշտպանության նախարարության կողմից ներկայացված և արդեն իսկ քննարկման փուլ անցած նախագիծը (հասանելի է՝ https://e-draft.am/projects/9829/about) նախատեսում է լրացում կատարել օրենքի 22-րդ հոդվածի 5-րդ մասի երկրորդ նախադասությունում՝ «քաղաքացիներին» բառից հետո ավելացնելով «, բացառությամբ այն քաղաքացու, որին նպատակային ուսումնառության համար տրամադրված տարկետումը դադարեցվել է առողջական վիճակի պատճառով» ձևակերպումը, առաջարկում եմ համապատասխան փոփոխությունն արտացոլել նաև Ձեր ներկայացրած օրենքի նախագծում։
 
Մասնավորապես, առաջարկվում է 4-րդ կետը ձևակերպել հետևյալ խմբագրությամբ․
«4. Սույն կարգի հիմքով տարկետում չեն կարող ստանալ Հայաստանի Հանրապետության կառավարության 2018 թվականի ապրիլի 12-ի N 430-Ն որոշման N 1 հավելվածի, ինչպես նաև «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 8-րդ մասի համաձայն ուսումն ավարտելուց հետո առնվազն երեք տարի Հայաստանի Հանրապետության կառավարության կողմից սահմանված ոլորտում Հայաստանի Հանրապետությունում աշխատելու նպատակով տարկետում ստացած քաղաքացիները, բացառությամբ այն քաղաքացու, որի նպատակային ուսումնառության համար տրամադրված տարկետումը դադարեցվել է առողջական վիճակի պատճառով, ինչպես նաև նույն օրենքի 19-րդ հոդվածի 2-րդ և 3-րդ կետերին համապատասխան զորակոչի ոչ ենթակա քաղաքացիները»։

